
SURETU HUDE
KAPTINA 11

E zbritur né Meke, pas sures Junus, ajete: 123

Allahu e di mé sé miri, por si duket, kjo kaptiné e merr emrin Hud, me qgéllim
té pérjetimit té pérpjekjeve fisnike té atij pejgamberi, i cili me té gjitha fuqité e veta,
u pérpoq ta sjellé até popull né rrugén e drejté. Ishte popull arrogant, ngase ishte shumé
i zhvilluar fizikisht dhe si i tillé u mashtrua, duke mos iu pérulur asnjé késhille t¢ Hudit,
té cilat ua solli prej Zotit té madhéruar, dhe si rrjedhojé e kokéfortésisé sé tyre, pésoi
ndéshkimin nga njé eré e fugishme qé i shkatérroi né térési.

Kaptina fillon me madhéshtiné e ajeteve té Kur’anit, té radhitura né ményrén mé
té pérsosur, me cka dokumentohet se éshté shpallje nga Zoti, Krijues i gjithésisé, Njohés
i té gjitha ¢éshtjeve e sendeve né qgiej e né toké.

Parashtron natyrén e thirrjes islame, e cila, pér dallim nga rruga qé ndjekin té
humburit, ndjek rrugén e argumenteve e té logjikés.

NE kété kaptiné flitet mbi jetén dhe veprimtariné e disa pejgamberéve si té Nuhut,

Hudit, Salihut, Lutit, Shuajbit e Musait.

Parashtrimi i lajmeve pér jetén dhe veprimtariné e pejgamberéve, pér vuajtjet dhe
véshtirésité qé i pérjetuan ata gjaté kryerjes sé detyrés sé tyre, pér géndrueshmériné
dhe durimin e pashoq té tyre, kishin pér qéllim, pérforcimin, qetésimin dhe lehtésimin
e vuajtjeve té pejgamberit Muhammed, té vuajtjeve té tij té cilat i pérjetonte prej
kurejshitéve, e posagérisht té asaj periudhe kur i vdes axha i tij Ebu Talibi, i cili ishte
késhtjellé mbrojtése nga armiqté e jashtém, dhe kur i vdes bashkéshortja (Hatixhe)
e ndershme, ku ai gjente, pas lodhjeve qé i pérjetonte, vendpushim dhe vendqetésim
né shtépi e disponim shpirtéror qé ia krijonte bashkéshortja e vet.

Kaptina pérfundon me qéllimin e rréfimit té jetés sé véllezérvé pejgamberé qé ishin
para Muhammedit, e duke u drejtuar me urdhéra, udhézime e késhillime Muhammedit
dhe ymmetit té tij.

107. Nése Allahu té provon me ndonjé
té kege, até s’mund ta largojé kush pos Tij,
po nése déshiron té japé ndonjé t¢ miré, s’ka
kush gé mund ta pengojé dhuntiné e Tij. E
shpérblen me té, até gé do nga robét e Tij.
Ai fa dhe méshiron shumé.

108. Thuaj: ‘“O ju njeréz, juve ju erdhi
e vérteta nga Zoti juaj, e kush merr rrugén
e drejté, ai e ka vetém pér veten e vet,
ndérsa kush e merr té shtrembéren, ai e
ka humbur veten.Uné nuk jam rojé e juaj!’’

109. Ti ec pas asaj qé té shpallet dhe
béhu i durueshém derisa Allahu té
giykojé. Ai éshté mé i miri i gjykatésve!

SURETU HUDE

Me emrin e Allahut, Méshiruesit,
Meéshirébérésit!

1. Elif, Lamé, Ra, (ky éshté) Libér,
ajetet e té cilit iané radhitur (né ményré
té pérsosur, njékohésisht) edhe shkogitur
nga i Dijshmi i té gjitha céshtjeve né
hollési.

2. Qé té mos adhuroni tjetér pérvec
Allahut. Uné jam (dérguar) nga Ai
qortues e pérgézues pér ju.

3. E té kérkoni falje Zotit tuaj dhe
pendohuni (kthehuni) tek Ai, se Ai do té
ju mundésojé pérjetime té mira (né kété
Jjeté) deri né njé afat (t€ caktuar) dhe ¢do
punémiri i jep shpérblimin e merituar. Né
qofté se refuzojné (t€ kérkojné falje), uné
pra kam friké pér ju, dénimin e dités sé
madhe.

4. Se kthimi i juaj éshté vetém tek
Allahu, e Ai ka fuqi pér ¢do send.

5. Ja, ata mbéshtjellojné (armigésiné
né) gjoksat e tyre gé ta fshehin nga Ai,
po ta dini se edhe kur mbulohen ata me
petkat e tyre, Ai e di se ¢cka fshehin dhe
cka shfaqin. S’ka dyshim se Ai e di shumé
miré cka mbajné zemrat (géllimet) e tyre.

6. Nuk ka asnjé gjallesé né toké qé
Allahu té mos ia keté garantuar furnizimin
e saj, Ai e di vendbanimin dhe
vendstrehimin e saj (pas vdekjes).Té gjitha
(kéto) jané né librin e njohur (Levhi
Mahfudhé).

7. Ai éshté i cili krijoi qiejt e tokén
brenda gjashté dite (fazave), e Arshi
(Froni) i Tij kishte gené (mé paré) mbi ujé,

qé t’ju sprovojé, se cili prej jush éshté mé
vepérmiré. Nése ti u thua: ‘“Ju do té
ringjalleni pas vdekjes!”’ Ata qé nuk
besuan thoné:‘‘Kjo (cka na thua) nuk
éshté tjetér vetém se magji e hapur.

8. Nése Ne e vonojmé ndéshkimin pér
njé kohé té shkurtér kundér tyre, ata
thoné: ‘“‘Cka po e pengon até?’’ Le ta
dijné se ditén kur t’u vijé, ai nuk zbrapét
prej tyre, ata do t’i rrethojé ai (dénimi) me
té cilin talleshin.

9. Po nése Ne ia japim njeriut ndonjé
begati nga ana joné, e pastaj e térheqim
até prej tij, ai do té jeté shumé i déshpruar
dhe pérbuzés.

10. E nése pas (€ keges gé e pat goditur
até, Ne i dhurojmé té mira, ai do té thoté:
‘‘Kaluan té kéqiat prej meje!”’ Vértet, ai
éshté i shfrenuar dhe mendjemadh.

11. Pérveg atyre, té cilét kishin durim
dhe bénin vepra té miraté tillét kané falje
(té gabimeve) dhe shpérblim té madh*

12. A mos (shpresojné idhujtarét se)
do té léshé dicka nga ajo gé t’u shpall ty
(ngase u vjen réndé ta dégjojné), dhe té
shtréngon zemrén ténde ajo (komunikimi
i shpalljes), pér shkak se ata do té thoné:
Pse té mos i keté zbritur atij
(Muhammedit) ndonjé pasuri, ose pérse
té mos i keté ardhur bashké me té ndonjé
engjéll?”’ Ti je vetém qortues, e Allahu
pérkujdeset pér ¢do send.

* Kur’ani éshté libér i famshém, me radhitje precize dhe sqarime té thukta nga veté i madhi
Zot qé ¢do send di né hollési. E dérgoi Muhammedin t’ju thoté njerézve: té mos adhuroni tjetérké
pos Allahut, té kérkoni falje pér mékate dhe té pendoheni pér punét e kéqia, kurse Ai do t’ju
mundésojé jeté té miré dhe do t’ju shpérblejé. Muhammedi kishte pér detyré t’ju térheqé vérejtjen

refuzuesve, e t’i pérgézojé respektuesit.

Té mos mashtrohet kush se mund té fshehé digka prej Zotit, Ai i di té gjitha. Nga méshira
e Tij, i ka garantuar furnizimin ¢do gjallese. Ai éshté qé krijoi giej e toké né etapa, e sikur té
déshironte do t’i krijonte pér njé moment. Para tyre ishte i krijuar Arshi dhe uji. Arshi ekzistonte,
por pér pérshkrimin e tij nuk dijmé asgjé, nuk dijmé as pér géndrimin as pér mbizotérimin e

Allahut ndaj tij.

13. Apo, pse ata thoné: ‘‘Ai
(Muhammedi) e trilloi até (Kur’anin)”’.
Thuaj: ‘‘Formuloni pra, dhjeté kaptina si
ai (Kur’ani) ashtu té trilluara (si¢ thoni ju)
dhe thirrni, pos Allahut, po ge se jeni té
drejté (Cka thoni), ké té mundeni pér
ndihmé!”’

14. E nése nuk u pérgjigjen juve,
atéheré pra ta keni té qarté se ai (Kur’ani),
éshté i zbritur me dijen e Allahut dhe se
nuk ka zot pos Tij. A jeni pra ju
myslimané?”’

15. Kush ka pér géllim jetén e késaj
bote dhe té mirat e saj, Ne do t’u
plotésojmé atyre shpérblimin e veprave té
tyre né té, dhe atyre nuk do t’u mungojé
gjé.

16. Té kétilléve né botén tjetér u pérket
vetém xhehenemi. Ajo qé punuan dhe
vepruan ata ka déshtuar dhe éshté
asgjésuar.

17. A ai qé éshté (i mbéshtetur) né
argument nga Zoti i tij dhe até e pérforcon
déshmia nga Ai, e para tij (Kur’anit) ishte
(déshmitar) libri i Musait (Tevrati) qé ishte
udhérréfyes e méshiré - (€shté i njéjté me
até qé ka pér qéllim vetém kété jeté)? Té
tillét (qé jané né rrugé té drejté) e besojné
até (Kur’anin). E kush prej atyre grupeve
refuzuan até, vendi i tij éshté zjarri. E ti
(Muhammed) mos kij dyshim né te, ai

éshté i vérteté nga Zoti yt, né té s’ka
dyshim, por shumica e njerézve nuk e
besonjé.

18. E kush éshté mé mizor se ai gé
trillon génjeshtér pér Allahun? Té tillét
paragiten para Zotit té tyre, e déshmitarét
thoné: ‘‘Kéta ishin té cilét génjyen ndaj
Zotit té tyre, pra mallkimi i Allahut qofté
kundér mizoréve!”’

19. Té cilét pengojné nga rruga e
Allahut dhe pérpigen até ta
shtrembérojné, mu ata jané gé nuk e
besojné botén tjetér.

Té gjitha kéto krijesa Zoti i krijoi sipas déshirés sé vet, i krijoi edhe njerézit pér t’i sprovuar,
me qgéllim pér t’u dalluar i miri dhe i keqi, e mé né fund pér ta shpérblyer secilin sipas merités.

Njerézit me karakter té dobét jané ata qé, kur i godet ndonjé e pakéndshme, déshpérohen,
dhe nuk falénderojné Zotin pér té mirat, por u rritet mendja dhe mbyten e zhyten né mburrje
e krenari; jané pér t’u lakmuar ata qé kané karakter stabil, jané té durueshém né fatkeqési, jané
mirénjohés pér begati dhe vazhdojné me puné té mira, pra jané besimtaré té denjé.

20. Ata nuk ishin té paprekshém né
toké (prej dénimit té Zotit), dhe ata nuk
kishin mbrojtés pos Allahut. Atyre u
shuméfishohet dénimi, sepse ata nuk ishin
qé mund té dégjonin dhe as nuk shikonin.

21. Ata mashtruan vetveten dhe
humben prej tyre ata (idhujt) qé i patén
trilluar.

22. Eshté e vérteté se ata né botén
tjetér jané mé té humburit.

23. Ata qé besuan dhe béné vepra té
mira dhe u pérulén ndaj Zotit té tyre, ata
jané banues té xhennetit, né té ata jané
pérgjithmoné.

24. Shembulli i gjendjes sé kétyre dy
grupeve éshté (i atyre qé nuk besuan) si
ai i verbéri dhe i shurdhéti dhe (i atyre gé
besuan) si ai qé sheh dhe dégjon. A jané
né pozité té barabarté? A nuk
pérkujtoni?!’*

25. Ne patém dérguar edhe Nuhun te
populli i vet (me porosi té njéjté si
Muhammedin qé t’u thoté): Uné ju térheq
vérejtjen haptazi.

26. Qé té mos adhuroni tjetérké pos
Allahut, sepse uné kam friké pér dénimin
tuaj né ditén e pikéllueshme.

27. Paria gé nuk besoi nga populli i
tij tha: ‘‘Ne nuk té shohim ndryshe vetém
si njeri, sikurse edhe ne, ne nuk po shohim
se té pasojé kush, pérvec atyre qé jané mé
té poshtérit e mé mendjelehtit nga mesi
yné dhe ne nuk shohim se ju keni ndonjé
vleré mbi ne, pérkundrazi, ne ju
konsiderojmé génjeshtar!”’

28. (Nuhu) Tha: ‘“O populli im, mé
thuani nése uné jam i mbéshtetur né
argument té qarté nga Zoti im dhe Ai mé
dha méshiré nga ana e Tij, e juve u jané
fshehur ato (argumentet ngase jeni dhéné
pas késaj jete), a mos do t’ju detyrojmé
pér to (pranimin e tyre), kur ju jeni
urrejtés té tyre!

* Idhujtarét i thonin Muhammedit t’u sjellé ndonjé pasuri té madhe ose ndonjé engjéll, i cili
do té déshmojé pér t€, e u tallnin me shpalljen - Kur’anin gé i vinte prej Zotit. Pér t¢ mos u
demoralizuar Muhammedi, Zoti i thoté qé té mos u véré veshin thénieve té tyre, té vazhdojé me
komunikimin e Kur’anit, edhe pse ata do t’i thoné se ai e ka trilluar veté dhe se ai nuk éshté
fjalé e Zotit. Nése éshté trillim i Muhammedit, le té trillojné edhe ata dicka té ngjashme, e nése

nuk mundin, le té dorézohen.

Kush ka pér géllim vetém pérjetimet e késaj bote, mund t’i plotésohet déshira, nése kjo éshté
edhe déshiré e Allahut, por jo domosdo. Pak mé qarté rreth késaj ¢éshtjeje flet ajeti 118 i kaptinés
Israé, e edhe ajeti 20 i kaptinés Shura. Njeriut té tillé nuk i mbetet asgjé, pos zjarrit né botén tjetér.

29. O populli im, uné pér kété nuk
kérkoj prej jush ndonjé pasuri, shpérblimi
im éshté vetém tek Allahu. Dhe uné
kurrsesi nuk i largoj ata qé besuan, ata
jané afér Zotit té tyre; por uné ju shoh si
popull gé nuk dini e nuk kuptoni.

30. O populli im, a nuk po mendoni
se nése uné i pérzé ata, kush do té mé
mbrojé mua nga Allahu (dénimi i Tij)?

31. Uné nuk u them juve se tek uné
jané depot e Allahut, as nuk u them se uné
e di té fshehtén, as nuk u them se uné jam
engjéll, as nuk u them atyre gé syté tuaj
i néngmojné, se Allahu nuk u dhuroi atyre
té mira. Allahu e di mé sé miri se cka ka
né shpirtrat e tyre, pse atéheré uné
konsiderohem zullumgar.

32. Ata thané: ‘‘O Nuh, ti polemizove
me ne dhe e zgjate polemikén toné.
Urdhéro, e nése flet té vértetén, sillne pra,
té na godasé ajo me cka na kércénohesh!”’

33. Ai tha: “‘Até ju sjell vetém Allahu,
po ge se déshiron, e ju nuk mund ta
pengoni’’

34. Nése pérpigem t’ju késhilloj, po ge
se Allahu don t’ju humbé késhilla ime nuk
ju bén dobi. Ai éshté Zoti juaj dhe vetém
tek Ai do té ktheheni.

35. A mos po thoné se ai e trilloi até?
Thuaj: ‘‘Nése uné kam trilluar, atéheré ai
éshté mékati im, e uné jam larg nga krimet
tuaja’’.

36. E, Nuhut i ge shpallur: ‘‘Nuk do
té besojé mé askush nga populli yt, pérveg
atyre qé kané besuar (deri mé tash), pra
mos u brengos pér até qé punojné ata’’.

37. E, mbaroje anijen nén
mbikéqyrjen Toné dhe me mésimin Toné,
e mos m’u drejto Mua pér ata qé béné
zullum, ata gjithqysh jané té pérmbytur.

Rrugén e ndritshme, té mbéshtetur né argumente té Allahut, e vérteton edhe Kur’ani, edhe
Xhibrili, edhe librat e méparshém si¢ éshté Tevrati i Musait, pra té mos brengosin as ty, as besimtarét,
shpifjet e atyre gé nuk jané besimtaré. Ata jané zullumqaré té vérteté, pér zullumin e tyre, ditén
e gjykimit para Zotit do té déshmojné pejgamberét, njerézit dhe melaiket. Ata menduan se do
t’i shpétojné dénimit, por u doli e kundérta, ngase dénimi i tyre do té jeté i shuméfishté, sepse
ata as nuk dégjuan me vemendje Kur’anin, as nuk vérejtén seriozisht faktet konkrete. Eshté edhe
mé keq pér ata, sepse veprat e tyre jané pa kurrfaré vlere.

38. Dhe ai ndértonte anijen e paria e
popullit t tij, saheré qé kalonte prané tij
pérgeshej me te. Ai u thoshte: ‘“‘Nése talleni
me ne, edhe ne do té tallemi me ju, ashtu
si¢ po talleni ju!”.

39. Dhe mé voné do té kuptoni se cili
do ta pésojé dénimin e turpshém dhe mbi

cilin do té jeté dénim i pérjetshém?*

40. E kur erdhi urdhéri yné (i caktuar
pér ndéshkim) dhe gufoi (uji) prej furrés
(vend ku piget buka), Ne i thamé: ‘‘Ngarko
né té prej ¢do krijese nga njé cift edhe

q familjen ténde, pérve¢ pér ké éshté marré

vendim i hershém kundér tij, e (ngarkoje)
edhe kush ka besuar, po pérve¢ njé pakice
nuk i kishin besuar atij.

41. Dhe ai tha: ‘“Hipni né té, me emrin
e Allahut ajo lundron dhe ndalet. Vértet,

42. Ajo lundron me ta népér valé si
kodra, e Nuhu e thirri djalin e vet, qé ishte
né njé ved t¢é ndaré: ‘O djali im, hip bashké
me ne, e mos u bé me mohuesit!”’

43. Ai (djali) tha: ‘““Uné do té ngjitém
né njé kodér qé do ¢ mé mbrojé nga uji
(vérshimi)!”’ Tha: nuk ka sot mbrojtés prej
dénimit t¢ Allahut, pos até qé Ai e ka
méshiruar!”’ Vala hyri mes tyre té dyve, e ai
(djali) u mbyt né ujé.

44. E iu pat théné: “‘Oj toké, pérbije ujin
ténd, dhe o giell, ndérpreje (shiun), uji u
térhoq, urdhéri u zbatua dhe ajo (anija) u
ndal né (kodrén) Xhudij, e u tha: “I
shkatérruar qofté populli mizor!”

45. Nuhu e luti Zotin e vet, duke i théné:
“0Q, Zoti im, djali im éshté i familjes sime,
e premtimi Yt éshté i sakté, ndérsa Ti je mé
i drejti i té drejtéve!”

* Tregimet ndaj pejgamberéve té pérparshém kané qené géllim, t’i japin lehtésime Muhammedit
né detyrén e tij, duke kuptuar se si edhe ata para tij patén véshtirési dhe se si ata ishin té durueshém,
mande;j se si u vinte ndihma nga Zoti. Edhe besimtarét myslimané nga rréfimet e tilla do té fitojné

pérvojé té duhur né jetén e tyre.

Té gjithé té dérguarit e Zotit né pérpjekjet e tyre patén si detyré dhe qéllim kryesor ta udhézojné
popullin né besim vetém té njé Zoti, kurse mohuesve u térhogén vérejtjen pér rrezikun qé i pret. Eshté
karakteristike ¢éshtja e tyre se gjithnjé ishin té mashtruar pas jetés sé késaj bote, ata qé ishin kryelarté
ndaj thirrjes sé pejgamberéve. Zakonisht ata té cilét ishin té privilegjuar me pozité si pari, ose pasaniké,

talleshin me besimtarét.

Asnjé i dérguar, ashtu sikurse edhe Nuhu, pér hir té kryenegéve, nuk pranoi t’i largojé prej vete
besimtarét. Ai nuk kérkoi shpérblim, nuk pretendoi se ka digka né doré, pos shpalljes sé Zotit, nuk
u tha se dénimi kundér jush éshté né dorén time, por né dorén e Zotit, e meqé ai ishte njé popull shumé
i padégjueshém, dénimi nga ana e Zotit ishte i pashmangshém, prandaj ai u urdhérua ta ndértojé anijen,
dhe té mos kérkojé falje pér kundérshtarét. Paria kryelarté tallej me Nuhun duke i théné kinse ishe
pejgamber e tani u bére zdrukthétar, e Nuhu i njoftoi ata pér fatkeqésiné qé i priste.

46. (Zoti) Tha: ‘“O Nuh, ai (djali) nuk

ishte nga familja jote (pér t€ cilén té premtova
se do t’i shpétojé), ai ishte punékeq, e ti mos
mé kérko Mua até gé nuk di, Uné té késhilloj
qé té mos béhesh nga injorantét!”

47. (Nuhu) Tha: ‘“‘Zoti im, uné
mbéshtetem né mbrojtjen Ténde gé té (mos)
kérkoj prej Teje até pér cka nuk kam
njohuri, e né qofté se nuk mé fal mua dhe
nuk mé méshiron Ti, do té jam i humbur!”’

49. Kéto jané disa nga rréfimet e
panjohura (pér ty), qé po t’i shpallim ty, e
qé para kétij (Kur’anit) nuk i ke ditur as ti
as populli yt. Pra té jesh i durueshém se
pérfundimi (i lavdishém) éshté pér té
devotshmit*

50. Edhe tek (populli) Adi (dérguam) nga
mesi i tyre Hudin gé tha: “O populli im,
adhuronie Allahun, ju nuk keni zot tjetér pos
Tij, ju vetém po hutoheni me trillime.

51. O populli im, uné pér kété nuk

Shpérblimi im éshté vetém prej Atij qé mé
krijoi. A nuk po kuptoni?

52. O populli im, kérkoni falje prej Zotit 53. Ata thané: “O Hud, ti nuk na solle

tuaj dhe ktheniu Atij, Ai ju léshon shi me
bollék, dhe fuqisé suaj i shton fugi, e mos
refuzoni e t¢ béheni mékataré!”

ndonjé argument, e ne nuk i braktisim zotat
tané pér fjalén ténde dhe ne nuk té besojmé

ty”.

*Nuhu e ndértoi anijen dhe shenjat e para té vérshimit u dukén né fagén e tokés. Fjala ‘“tenur’’
€éshté emér i vendit ku piget buka, por mund té jeté edhe sipérfagja e tokés. Komentatorét e Kur’anit
kané dhéné nja teté mendime rreth géllimit té késaj fjale, por pér té gené dukuri e jashtézakonshme
- mrekulli - nuk éshté larg mendjes qé té keté filluar prej furrés sé bukeés, prej njé vendi té
jashtézakonshém pér burimin e ujit. Zoti e di mé sé miri!

Zoti urdhéroi Nuhun té ngarkojé né anije nga njé cift prej té gjitha gjallesave, té cilat nuk
mund té jetojné né ujé, ta ngarkojé familjen e tij, pos atyre qé ishin té gjykuar pér dénim, t’i
ngarkojé edhe ata pak besimtaré qé ishin me te, e Nuhu ju tha se anija lundron e ndalet me emrin
e Allahut, me Bismilahin.

Pak para se ta fillojé anija lundrimin, Nuhu e thérret djalin e vet - Ken’anin - ose sipas dikuj
- Jamin - qé edhe ai té hipé€ né anije, por ai nuk pranoi, e valét e ujit qé ishin ngritur si kodra
népér té cilat lundronte anija, ndérhyjné ndérmjet Nuhut dhe djalit té tij dhe pérmbysin djalin.
NE até vérshim u mbyt edhe njé grua e Nuhut - Vailetun, gé kishte gené tradhtare. Nuhut iu dhimbte
djali, andaj ju drejtua Zotit se i shkoi djali, por Zoti e njoftoi se ai ishte punékeq, e si i tillé nuk
ishte yti né besim edhe pse ishte i afért né gjak.

Né pérkthim edhe uné pérdora termin: ‘‘djali im’’, ashtu si¢ éshté edhe né Kur’an, sepse ai
ishte djal i ri, djalosh, e nuk pérdora termin, bir, pse bir mund té thuhet edhe pér té riun, por
edhe pér té vjetrin.

afat.

56. Uné iu kam mbéshtetur Allahut,
Zotit tim dhe Zotit tuaj, pse nuk ka asnjé
nga gjallesat, e gé Ai té mos e keté nén
sundim, vértet, Zoti im éshté i drejté.

.- “Lﬂ&o)u\@l‘\abi}iy\ﬁ\aw até me € cilén jam dérguar te ju. Zoti im

do t’ju zévendésojé me njé popull tjetér, Atij
nuk mund ti béni kurrfaré démi. Vértet,
Zoti im éshté pércjellés i ¢do sendi”.

58. E kur arriti vendimi Yné (pér dénim),
Ne me méshirén Toné e shpétuam Hudin,
e bashké me té edhe ata gé kishin besuar.
I shpétuam prej njé dénimi té réndé.

59. E ato ishin (gjurmé té génjeshtaréve
&€ fisit) Ad-ét, g¢ mohuan argumentet e Zotit
& tyre, kundérshtuan té dérguarin e Tij,

Vi BN LG EICA0.5 BN shkuan pas urdhérit & ¢do kryelart
kundérshtar.

i cociciiatis ”,,,, w,,,, 9| dihet, Adét mohuan Zotin e tyre. Qofté i
228 33014l 99500 aatublis shkatérruar Adi, populli i Hudit!*

Zx0r Zay o 61. Edhe te (populli) Themud e patém

ol lnds e L“"’{ CL“”J“" dérguar njérin prej tyre, Salihun, e ai u tha:

;,_.,‘/5:_3\‘\5_,&,\1‘.2,&.“;]\.4 10 NS ‘0 populli im, adhuronie Allahun, ju nuk

T ’ keni ndonjé zot tjetér pos Tij, Ai sé pari ju

krijoi nga dheu dhe ju béri banues & tij,

Wm YYA ??2?5:”»9‘023%“7%
N andaj kérkoni falje prej Tij, dhe shprehni

54. Ne nuk themi tjetér vetém se dikush ~ Pendim te Ai. S’ka dyshim, Zoti im Eshee
prej zotave tané té ka goditur me ¢mendje! afér (me méshiré), Ai pérgjigiet (Iutjeve)’’!

LAV e A 2T

Ai tha: Uné déshmitar e kam Allahun, e ju 62. Ata thané: ‘‘O Salih, ti ishe shpresé
déshmoni se uné jam larg nga ajo ¢cka jui  jona para késaj. Si mund té na ndalosh té
shogéroni. adhurojmé até qé adhuruan prindérit tané?

55. (larg adhurimit) Pos Tij. Ju pra, t8  Vértet, ne jemi shumé t¢ dyshimté e né
gjithé pérpiquni kundér meje e mos mé jepni  dilemé né até qé na thérret ti!”

Vérshimi - Tufani né kohén e Nuhut pérfshiu téré tokén e banuar, e rishumézimi i njerézimit
pas tufanit béhet prej tyre djeméve té Nuhut, andaj Nuhu quhet babai i dyté i njerézimit, si¢
jep shenjé edhe Kur’ani: Ve xhealna dhurrijjetehu humul bakiné - (Pasardhésit e tij (t¢ Nuhut)
i bémé qé ta vazhdojné jetén né toké - pas tufanit).

Kur filloi té largohet uji, anija u ndal mbi njé kodér - Xhudijj. Thuhet se ajo éshté né veri
té Irakut, diku te Musolli, né vargmalet Araraté. Nuhut iu tha té zbarkojé i sigurt pa kurréfaré
rreziku, i garantuar prej Zotit dhe i begatuar me shumé té€ mira pér hir té tij dhe té besimtaréve
té tij, por i dha shenjé se prej pasardhésve té tij do té keté edhe asish qé do t’i pérjetojné vetém
té mirat e késaj jete, e né jetén tjetér nuk kané asgjé, pra ata jané jobesimtaré.

Kéto jané ngjarje qé Kur’ani ia rréfeu Muhammedit. Kéto ngjarje i zbuloi vetém shpallja,
pse lémité e tjera té diturisé nuk diné asgjé pér to.

* Hudi qé u dérgua te populli Ad, pér sa i pérket gjakut ishte njeri nga mesi i tyre, por populli
ishte idhujtar, kurse Hudi besimtar i drejté, pra nuk ishte vélla i tyre né ¢do piképamje. Até popull
e kishte goditur thatési e madhe. Hudi iu tha té kérkojné falje prej Zotit - t€ béjné istigfar dhe
t’i kthehen rrugés sé drejté, e Zoti do t’ju falé shi me bollék dhe ashtu do t’ju shtojé fuginé né

63. ““O populli im, mé tregoni ju, nése
uné jam (i bazuar) né argument (té garté)
nga Zoti im, dhe Ai t¢ mé keté dhéné mua
méshiré (gradén pejgamber) nga ana e Tij,
kush do t&¢ mé mbrojé mua nga Allahu, nése
uné kundérshtoj Até? Ju nuk mé shtoni tjetér
vetém humbje.

64. O populli im, kjo éshté devja e
Allahut, pér ju éshté njé argument. Lénie
pra, té ushgehet né tokén e Allahut e mos
e prekni me ndonjé & kege e té ju godas
menjéheré dénimi!”’

65. E megjithaté, ata e therén até, e ai
(Salihu) ju tha: “Pérjetoni né vendin tuaj tri
dité, ky éshté caktim jo i rrejshém!”

66. E kur erdhi vendimi Yné (pér dénim),
Ne e shpétuam Salihun nga poshtérimi i asaj
dite, e bashké me &, edhe ata gé besuan. Zoti
yt éshté ai i fugishmi, ngadhénjyesi.

67. Ndérsa ata gé béné zullum, i kapi (né
ditén e katért) krisma dhe gédhiné kufoma
(té ngrira) né vendin e tyre.

68. (gédhiné) Sikur t¢ mos kishin gené
fare né té. Kuptonie pra, (populli) Themud
e mohoi Zotin e vet. Mallkimi qofté kundér
Themudit!*

69. Edhe Ibrahimit i patén ardhur 6
dérguarit (engjéjt) tané me myzhde dhe i
thané: “‘Selam’’. Ai u pérgjegj: “Gjithnjé
paci selam’ dhe nuk vonoi t’ju sjellé njé vig
& pjekur (t¢ férguar mé guré).

70. Kur pa se duart e tyre nuk shtrihen
kah ai (vig), iu dukén ¢ pazakonshme dhe

ndjeu prej tyre njéfaré frike. Ata i thané:
‘‘Mos u frikéso, ne jemi dérguar te populli
i Lutit”.

71. E gruaja (Sare) e tij (Ibrahimit) rrinte
né kémbé dhe geshi, e Ne e pérgézuam até
me Is-hakun, e pas Is-hakut Jakubin.

¢do lémi. Nga ky ajet kuptojmé se pendimi, rikthyerja né rrugé té Zotit dhe kérkimi i faljes pér
gabime, éshté vepér qé térheq méshirén e Zotit dhe shiun e mjaftueshém. Populli Ad ishte aq
naiv sa qé mendonte se Hudin e kishte ndéshkuar me ¢mendje ndonjé nga idhujt e tyre pér shkak

se ai i pérqeshte.

Hudi ishte aq i vendosur sa gé u tha: Nése keni mundési mblidhni t€ gjitha fuqité tuaja dhe
zotat tuaj dhe thurni plane kundér meje, e mos mé jepni afat. Qéndrimi i Hudit éshté njéri nga
faktet mé té€ médha té fuqisé sé njé njeriu té mbéshtetur singerisht né€ Zotin, pse njé njeri i vetmuar
e demaskoi até popull té etshém pér derdhje té gjakut, duke ua asgjésuar vlerén e zotave té tyre
dhe duke u kérkuar shesh pér lufté gjithé atij grumbulli té madh. I tillé éshté besimtari i mbéshtetur

njémend né Zotin e Gjithfugishém.

* Edhe Salihi ishte dérguar te populli i vet qé quhej Themud, i thirri né besim té drejté, né
besim né njé Zot. Mirépo, edhe pse Salihu ishte i ¢gmuar ndér ta, ata nuk pranuan késhillat e
tij, duke vazhduar imitimin e besimit té koté té baballaréve. Si argument se ishte i dérguar prej
Allahut, u solli deven qé doli prej njé shkémbi, u tha ta 1éné té liré té kulloté e té pijé ujé ku

72. Ajo tha: ‘“‘E mjera uné, si do té
lindé uné kur jam e vjetéruar, kurse ky
burri im éshté i shtyré né moshé, vértet kjo
éshté gjé e cuditshme.

73. Ata i thané: ‘‘Si, mos po ¢uditesh
me caktimin e Zotit?’’ Méshira e Allahut
dhe bekimi i Tij qofté me ju o familje e
shtépisé (s€é Ibrahimit) ! Vértet, Ai éshté
meritues pér falénderim éshté bamirés i
madh.

74. Pasi qé Ibrahimit i kaloi frika dhe
i erdhi myzhdeja, ai nisi dialog me té
dérguarit tané rreth popullit té Lutit.

75. Vértet, Ibrahimi ishte shumé i buté,
shumé i dhembshém dhe i kthyeshém.

76. (engjéjt i thané) O Ibrahim, lére
kété (dialog), urdhéri i Zotit ténd tashmé
ka zbritur, s’ka tjetér, ata do té pérjetojné
dénim té pashmangshém.

77. E kur té dérguarit tané i erdhén
Lautit, ai u kegésua pér ta dhe u ngushtua
réndé me ardhjen e tyre e tha: ‘‘Kjo éshté
dité e véshtiré!”’

78. Dhe populli i tij, gé mé paré bénin
puné té turpshme, erdhi me nguti te ai (te
Luti), e ai tha: ‘O populli im, ge kéto bijat
e mia (graté e atij vendi), jané mé té pastra
pér ju, kinie friké pra Allahun e mos mé
turpéroni me mysafirét e mij, a nuk ka
ndér ju ndonjé njeri t¢ mencur (e té ju
ndalojé nga e keqja)?”’

79. Ata thané: ‘“Po ti e ke té ditur se
ne, nuk kemi kurrfaré lakmie né bijat tua,
ti e di me siguri se ¢cka déshirojmé ne!”’

80. Ai tha: ‘‘Ah, sikur té kisha fuqi
kundér jush (t’ju zbrapsé), ose té kisha
mbéshtetje né ndonjé pérkrahje (té fisit)
té forté!”’ (do t’i mbroja mysafirét e mij).

81. (engjéjté) Thané: ‘O Lut, ne jemi
té dérguarit e Zotit ténd, ata (populli yt)
nuk kané pér t’u afruar te ti, e ti kah fundi
i natés udhéto me familjen ténde dhe
askush prej jush té mos véshtrojé mbrapa
(familja do té shpétojé), pos gruas sate,
ajo do té jeté e goditur me cka do té
goditen edhe ata. Afati i tyre éshté
méngjesi, a nuk éshté méngjesi afér?”’

té dojé. Njéri mé i keqi ndér ta, njéfaré Kadari e preu deven, e Salihu u tha se krejtésisht i keni
edhe tri dité jeté, e pastaj do té shkatérrohen. Té mérkurén e therri deven, e té dielén i shkatérroi

njéfaré ushtime si mos té kishin gené.

82. Kur erdhi urdhéri yné ne
pérmbysém té gjitha ato (fshatrat e tyre)
duke kthyer ¢do gjé nga lart poshté, dhe
mbi ta reshém guré té forté pa ia nda.

83. (guré) Té shénuar te Zoti yt. Ai |

(vend) nuk éshté larg zullumqaréve
(idhujtaréve kurejshité)*

84. Edhe Medjenit (i dérguam) véllain
e tyre Shuajbin qé ju tha:*‘O populli im,
adhuronie Allahun, ju nuk keni Zot tjetér
pos Tij, mos matni as mos peshoni
mangut, uné po shoh se jeni né gjendje
té miré jetésore, pra uné po frikésohem pér
ju nga dénimi gé do t’ju pérfshijé njé
dité!”’

85. O populli im, veproni drejté gjaté
matjes dhe peshimit, ¢ mos démtoni
njerézit né asgjé dhe mos shkaktoni
rrémujé né toké!”’

86. Até pjesé qé ju lejoi Allahu éshté
shumé mé e miré pér ju, nése jeni
besimtaré, e uné nuk jamé rojé juaj!”’

87. Ata thané: ‘‘O Shuajb, a namazi
yt po té thoté té na urdhérosh gé ta
braktisim até qé adhuruan prindérit tané,
ose (po té urdhéron) pér té punuar né
pasuriné toné ashtu si té déshirojmé?
Vértet, ti qenke i buté e i mengur’’. (Kjo
ishte tallje e tyre).

88.¢‘O populli im, mé thuani pra, nése
uné kam argumente té sigurta nga Zoti im
dhe nga ana e Tij, Ai mé furnizoi mua me
té mira (si mund té mos ju udhézoj né

rrugé té drejté)?. Uné nuk dua t’ju
kundérshtoj (duke punuar) pér até nga e
cila po ju ndaloj, uné nuk dua tjetér vetém
té pérmirésoj aq sa mundem, por kété
mund ta arrijé vetém me ndihmén e
Allahut, vetém Atij iu kam mbéshtetur
dhe vetém tek Ai jam i drejtuar!”’

* Melaiket qé i erdhén Ibrahimit ishin té drejtuar pér ndéshkimin e popullit ku ishte i dérguar
Luti, por njékohésisht i morén myzhde Ibrahimit se do té keté djalé, Is-hakun. Ibrahimi, i njohur
si bujar i pashoq, me té shpejté u solli mysafiréve njé vig té pjekur né hell, duke menduar se ata
ishin njeréz, pse kishin formén e djemve té rinj dhe té bukur. Kur vérejti se nuk po zgjasin duart
te mishi i pjekur, nuk i erdhi miré, sepse ai qé nuk ta ha bukén nuk ta do té mirén. Mirépo, engjéjt
me té shpejté e njoftuan se kush ishin edhe pér ¢ka kishin ardhur. Gruaja e Ibrahimit, Sareja
geshi kur kuptoi se ata nuk kané ndonjé géllim kundér Ibrahimit dhe kur kuptoi se do té€ ndéshkojné
popullin e Lutit gé ishte i njohur si mé i shfrenuari. E kur kuptoi se ajo do té lindé djalé, u habit
ngase ishin té shtyré né moshé qé té dy, por engjéjt i thané se ky éshté caktim i Zotit méshirues
i cili ka bekuar familjen tuaj.

Pasi gé Ibrahimit i kaloi frika pér vete, filloi t’i dhimbset populli i Lutit, por engjéjt e njoftuan
me vendimin e Zotit qé éshté i pathyeshém dhe shkuan te Luti. Kur i pa djelmosha té bukur,
u prek shumé dhe shpirtérisht u ngushtua, ngase e dinte vesin e popullit té tij.Si duket, gruaja
e Lutit gé ishte jobesitmare e informoi popullin pér ardhjen e djelmoshave dhe ata me té shpejt

89. O populli im, kundérshtimi ndaj
meje té mos u shpie (né mosbesim) qé té
Ju gjejé ajo gé e gjeti popullin e Nuhut,
popullin e Hudit ose popullin e Salihut.
E populli i Lutit nuk éshté larg prej jush.

90. Kérkoni falje Zotit tuaj dhe
sinqerisht pendohuni ndaj Tij. Vértet,

Zoti im éshté méshirues, shumé i dashur.

91. Ata thané: ‘‘O Shuajb, ne nuk po
e kuptojmé shumicén nga ajo qé thua dhe
ne té konsiderojmé ty té dobét né mesin
toné, dhe sikur té mos ishte ai grupi yté,
ne do té gurézonim ty, ngase ti nuk je i
c¢muar ndér ne’’.

92. Ai tha: ‘O populli im, a éshté mé
i cmuar te ju farefisi im se Allahu, qé e
keni hedhur Até pas shpine? Nuk ka
dyshim, Zoti im i di té gjitha ato qé
veproni’’.

93. O populli im, veproni sa té
mundeni, uné veproj, e mé voné do ta
kuptoni se kush do té pésojé até dénim qé
e poshtéron dhe kush éshté ai rrenacak.
Pritni se edhe uné sé bashku me ju jam
duke pritur.

94. E kur erdhi urdhéri Yné, Ne me
méshirén Toné e shpétuam Shuajbin dhe
bashké me té edhe ata qé besuan, ndérsa
zullumqarét i kapi britma e tmerri, duke
gédhiré né vendin e tyre kufoma té
gjunjézuara.

95. (gédhiné) Si té mos kishin ekzistuar
fare aty. Qofté i shkatérruar Medjeni
sikurse ishte i shkatérruar Themudi!

96. Ne e patém dérguar Musain me
dispozitat Tona dhe me mrekulli konkrete,

97. Te faraoni dhe rrethi i tij, e ata iu
bindén urdhérit té faraonit, po urdhéri i
faraonit nuk ishte mencuri.

shkuan dhe kérkuan prej Lutit t’ua dorézojé. Luti u tha se graté i krijoi Zoti pér bashkéshorte,
pra hiquni dhe mos mé turpéroni me kéta mysafiré. Sipas njé mendimi, Luti u ofroi martesén
e bijave té veta, ashtu gé t’i largojé prej mysafiréve, por derisa ishte pejgamber i atij populli,
konsiderohej si babé i atij populli, pra edhe graté e tjera ishin bija té tij. Luti u prek shumé kur
kuptoi kémbénguljen e popullit pér ¢nderimin e djelmoshave dhe né shenjé pikéllimi tha: Té kisha
pasur fuqi do t’i shpartalloja. Si duket i vetmi pejgamber i dérguar né njé popull té huaj ishte
Luti, andaj edhe thoté té kisha pasur kabile té forté.

Né momentin mé kritik té déshprimit té Lutit, ata djelmosha e njoftuan se ishin meleké, nuk
ishin njeréz, ishin Xhibrili, Mikaili dhe Israfili, kishin ardhur ta shkatérrojné até popull té prishur,
e Lutit i thané qé me familjen e vet, pos gruas sé tij, e cila ishte e dénuar ta vuajé dénimin, pas
gjysmeés sé natés té largohet prej atij vendi. Luti me familje u largua, e Xhibrili u vuri krahun
pérfundi atyre fshatrave, i ngriti lart e pastaj i pérmbysi. Thuhet se ai vend tash quhet Deti i Vdekur

ose Deti i Lutit.



271 SURETU HUDE

98. Né ditén e kijametit ai (faraoni) i
priné popullit té¢ vet dhe i fut né zjarr. Sa
i shémtuar éshté ai vend i ofruar.

99. Edhe né kété boté ata i pércolli
mallkimi, e edhe né ditén e kijametit. Sa e
kege éshté ajo dhuraté e dhuruar*

100. Kéto jané disa nga lajmet e vendeve
gé po t’i méfejmé ty; disa prej tyre ekzistojné
ende, e disa jané shkatérruar.

101. Ne nuk u bémé padrejté atyre, por
ata vetvetes i béné padrejté. E kur erdhi

asgjé zotat e tyre, té ciléve luteshin pos
Allahut, dhe nuk fituan tjetér pos
shkatérrim.

102. Ja, késhtu éshté ndéshkimi i Zotit
ténd, kur dénon vendet gé jané zullumgqaré.
Vértet, ndéshkimi i Tij éshté i dhémbshém
e i ashpér.

103. Né kéto (rréfime) me té vérteté ka
njé pérvojé pér até gé i frikésohet dénimit
té botés tjetér. Ajo éshté dité e tubimit té
njerézve dhe ajo éshté dité déshmuese.

104. Dhe até (dité) nuk e shtyejmé vetém
deri né njé afat qé éshté i caktuar.

105. E kur té vijé ajo dité, askush nuk
do té flasé, pos me lejen e Tij, e prej tyre
(té tubuaréve), ka fatzi dhe fatbardhé.

106. E pér sa u pérket atyre fatkéqinjve,
ata jané né zjarr, aty ata kané dihatje
kérhamzé té véshtiré (né frymémarrje).

107. Aty jané pérgjithmoné, sa té jené
qiejt dhe toka, pérves até cka do Zoti yt,
vértet Zoti yt punon ¢ka déshiron.

108. E pér sa u pérket atyre fatmiréve,
ata jané né xhennet pérgjithmoné, sa € jené
giejt e toka, pérvec até cka do Zoti yt
(Allahu ju dhuron) shpérblim té paképutur.

*Medjen quhej njé fis sipas emrit té njé djali té€ Ibrahimit, e té cilit i takonte edhe Shuajbi.
Ka mendime se vendi qé quhej Medjen, ishte diku jo larg Tebukut. Pérveg thirrjes qé u béri pér
besim té drejté sikurse edhe pejgamberét e tjeré, Shuajbi ua térhoq vérejtjen té€ mos mashtrojné
njerézit duke iu matur e peshuar me hile. Ata u tallén me Shuajbin dhe i thané se a thua feja
e tij po e urdhéroka qé ta léné fené e baballaréve dhe té masin drejt? Shuajbi iu tha: mua mé
dérgoi Zoti, até qé ju urdhéroj juve e kryej edhe veté, pra mos té béhet shkak urrejtja ndaj meje
e té mbeteni pa besim té drejté, se do té dénoheni sikurse u dénuan ata qé€ ishin para jush. Ata
nuk e dégjuan ,bile edhe ju kércénuan, por kishin friké kabilén e tij, dhe ashtu mbetén t&€ humbur.
U shkatérruan me njé zé té tmerrshém qé i thirri Xhibrili. Dénimi i tyre kishte edhe momente
té tjera té tmerrshme si¢ éshté pérmendur né A’raf, né Shuaraé dhe kétu.

109. Pér adhurimin qé béjné kéta
(idhujtarét), ti mos kij dyshim (se éshté i
koté). Nuk adhurojné tjetér vetém si
adhuronin mé paré prindérit e tyre, e Ne do
t’u japim pjesén e tyre pa mangési.

110. Ne edhe Musait i patém dhéné
librin, e u bé pércarje rreth tij, e sikur ¢ mos

ishte vendim i Zotit ténd i pércaktuar mé
heret, me siguri do t kryhej (dénimi) kundér
tyre. Vértet, ata (populli yt) kané shprehur
dyshim rreth tij.

111. S’ka tjetér, vetém se secilit prej tyre,
Zoti yt do t'u pérmbushé veprat e tyre, se
Ai éshté i njohur hollésisht pér até qé
veprojnéX

112. Ti (Muhammed) pérgéndrohu
vendosmeérisht ashtu si je i urdhéruar, e
bashké me ty edhe ata gé u penduan (prej
idhujtarisé), e mos tejkaloni (kufijt e
caktuar), se me té vérteté Ai éshté shikues
i asaj qé veproni.

113. Dhe mos anoni kah ata qé béné
zullum, e pér até shkak t’ju kapé zjarri, sepse
pérveg Allahut nuk keni ndonjé mbrojtés, e
mbeteni t¢ pa ndihmuar.

114. Dhe fale namazin né dy skajet e
dités, e edhe né orét e aférta (me ditén) té
natés. S’ka dyshim se veprat e mira i shiyejné
ato té kégiat. Kjo éshté njé késhillé pér ata
qé pranojné késhillat.

115. Dhe ti, jij i durueshém, se Allahu
nuk ua humb shpérblimin bémirésve.

116. E pérse t¢ mos keté pasur nga
breznité gé ishin para jush, & zotét e mendjes
e t¢ nderit qé t¢ ndalonin crregullimin e
kaosin né toké, pérvec njé pakice, té cilét i
shpétuam (ngase u frenuan nga té kégiat),
e ata gé ishin mizoré u dhané pas kénagésive
si t¢ shfrenuar, duke vazhduar t jené
mékatare.

117. E Zoti yt nuk éshté gé té shkatérrojé
mizorisht vendet, nése banorét e tyre jané
punémiré,

* Pas rréfimit té lajmeve mbi ndéshkimet, gé i pérjetuan popujt e padégjueshém, rréfime té
cilat njerézit nuk do t’i dinin sikur té mos ishte shpallja prej Zotit, vihet né pah drejtésia e Zotit,
i cili e urren zullumin, por ata me kémbéngulje vendosén té béjné aso veprash, té cilat drejtésia
i gjykon.

Qéllimi i réfimeve té kétilla nuk éshté sa pér défrim, por ka pér géllim udhézimin, té cilin
do ta pérfitojné njerézit nga pérvoja e dénimit gé e pérjetuan ata, gé nuk ishin né rrugén e drejté
dhe ashtu té pérgatiten me besim té drejté e vepra té mira pér ditén e gjykimit, né té cilén do
té déshmohet pér ¢do send, do té jepet shpérblimi i merituar, i cili do té pércillet me gézim ose
me mjerim - Ruana Zot!

Rreth kuptimit té domethénies: pérgjithmoné né xhehenem, pérveg asaj ¢cka déshiron Zoti,
i cili bén ¢ka té dojé..., si¢ ésht njé rast késisoji, edhe né ajetin 128 té kaptinés En-amé, kur éshté
fjala pér ata té xhehenemit, komentatorét e Kur’anit kané€ dhéné shpjegime té gjithanshme. Do
té ishte mé drejté qé pérjashtimi, i cili kuptohet prej: il-la ma shae rabbuk - me pérjashtim té
asaj ¢ka déshiron Zoti yt -, té bartet né besimtarét mékataré, té cilét kurdoheré do té higen prej
xhehenemit pasi qé Zoti do t’u lejojé ndérmjetésimin e ndérmjetésuesve (shefaatin e shefaatxhinjve),
pra kjo éshté ajo ¢ka déshiron Zoti. Allahu a’élemu!

118. Sikur té déshironte Zoti yt, do t’i
bénte njerézit & njé feje (por nuk déshiroi,

kundérshtime (mes vete).

119. Pérveg atij gé méshiroi Zoti yt. Po QAT &

120. Té gjitha kéto gé t’i rméfyem ty nga
lajmet e pejgamberéve, jané gé té forcojné
zemrén ténde, dhe né to té ka ardhur e
vérteta e késhilla, si dhe pérkujtime pér
besimtarét.

121. E atyre gé nuk besojné thuaju:
‘““Veproni sa t¢ mundeni né até té tuajén,
edhe ne jemi duke vepruar”’.

122. Ju pritni (¢’do té na gjejé neve), edhe
ne jemi duke pritur (se ¢’do t’ju gjejé juve).

123. Vetém Allahut i takon dija pér
fshehtésité e giejve dhe té tokés, ¢do céshtje
i kthehet (né kompetencé) vetém Atij, pra
adhuroje Até, mbéshtetu tek Ai, se Zoti yt,

Me emrin e Allahut, Méshiruesit,

Meéshirébérésit!

b Yro BFERF T
A,

1. Elif, Lamé, Ra. Kéto (ajete gé t’u
zbritén) jané ajetet e librit té garté.

2. Ne e zbritém até Kur'an arabisht, Painformuarit.

ashtu gé ta kuptoni.

3. Ne me té shpallur t€é kétij Kur’ani po
té rréfejmé ty (Muhammed) mé té bukurin
rréfim, edhe pse para tij ishe nga

4. (pérkujto) Kur Jusufi, babait & vet i
tha: ““O baba im, uné pashé (né éndérr)
njémbédhjeté yie dhe diellin e hénén, i pashé
duke mé béré mua sexhde!”

* Urdhéri gé i drejtohet drejtpérsédrejti Muhammedit e edhe besimtaréve qé t¢ jené té vendosur e té qéndrueshém sakiésisht dhe né
ményré precize sikurse jané urdhéruar prej Zotit, mban pergjegjesi té madhe, andaj chgamberi dukee perkujtuar réndésiné e kétij urdhéri
paska théné: “Mé plaku kaptina Hud dhe motrat e saj...’, duke iu pérgjigjur pyetjes sé njé shoku qé i ka théné se, ke filluar té plakesh
0 i dérguar i Zotit.

Sipas kétij urdhéri kuptohet se nuk guxon té tejkalohet asnjé dispozité e Allahut, qofté obligim adhurimi, qofté lejim ose ndalim (hallall-
haram) ndaj céshtjeve e sendeve. Madje sipas kétij urdhéri, kuptohet se nuk guxon as té anohet kah zullumaqarét dhe veprat e tyre, € lére
mé té veprohet si¢ veprojné ata.

Pérmendet falja e namazit qé éhté njé nga shtyllat mé té forta né f¢, pas besimit dhe koha e faljes s tij gjaté dités e natés, e pérfundon
ajeti duke na pérkujtuar se punét e mira, sig éshté sé pari namazi, e edhe té tjera, ndikojné dhe ndihmojné né shlyerjen, faljen e gabimeve.
Pejgamberi ka théné: “Namazi deri né namaz, xhumaja deri né xhuma, ramazani deri né ramazan shlyejné mékatet e atyre q¢ jané ruajtur
prej gjynaheve té médha”.

Dénimi i Zotit nuk e godet kurré njé vend nése banorét e tij jané né rrugé té drejté.

Sikur déshira e Zotit té ishte qé njerézit té jené t€ njé ideje e njé feje, ata do té ishin ashtu. Njerézit do té jené té shpérndaré né lloj-lloj
besimesh e idesh té gabuara, me pérjashtim t€ atyre qé i ka arritur méshira e Zotit dhe kané gjetur té vértetén. E derisa Zoti éshté betuar
se do ta mbushé xhehenemin me exhiné e njeréz, fjala e Tij éshté e pathyeshme, andaj njerézit bredhin pas té kégiave derisa té meritojné
xhehenemin.

Té fshehtén, kudo qé té jeté dhe kurdo qé do té ngjajé, e di vetém Zoti, ¢ di edhe fundin e gézuar ose t€ mjeruar pér ¢do njeri, por
ajo éshté puné e Tij, e puné jona éshté; ta adhurojmé vetém Até, t'i dorézohemi vetém Atij, e Ai éshté méshirues i méshiruesve.

Me ndihmén e Zotit xh.sh. pérfundoi pérkthimi i késaj kaptine. Lavdéruar qofté Allahu!



